
“PEMIMPIN DAN ILMU”.1

Muslimin yang dirahmati Allah sekalian,

Marilah kita bertakwa kepada Allah SWT dengan melaksanakan segala
suruhan-Nya dan menjauhi segala larangan-Nya. Semoga dengan demikian, kita

akan terus diberi petunjuk, dipimpin dan dinaungi rahmat dan reda Allah SWT.

Khutbah kita pada hari ini bertajuk “PEMIMPIN DAN ILMU.”

Hadirin sekalian,

Hadis daripada Ibnu Umar Radiallahuanhuma bahawa Rasulullah SAW

bersabda:

“Ketahuilah bahawa setiap kamu adalah pemimpin dan setiap kamu akan
dipertanggungjawabkan atas kepimpinannya.”
(Hadis Muttafaq Alaih).

Hadirin sidang Jumaat yang dirahmati Allah,

Islam menegaskan tentang peranan dan fungsi setiap manusia sebagai
pemimpin dan pengurus bagi segala urusan yang diamanahkan kepadanya.
Kepimpinan adalah amanah meletakkan seseorang manusia itu sebagai calon ujian

yang akan ditentukan kedudukan dan pencapaiannya di sisi Allah SWT .

Firman Allah SWT dalam surah Yunus ayat 14:

“Kemudian Kami jadikan kamu (Wahai umat Muhammad) khalifah-khalifah di
bumi menggantikan mereka yang telah dibinasakan itu, supaya Kami melihat apa

pula corak dan bentuk kelakuan yang kamu akan lakukan”.

Demi memastikan pengurusan dan kepimpinan yang mendapat penilaian
yang terbaik di sisi Allah SWT, serta menyelamatkan kita dari kecelakaan di akhirat,
kita hendaklah melengkapkan diri dengan persiapan sebagai pemimpin. Persiapan
yang paling diperlukan adalah ilmu pengetahuan, khususnya, ilmu yang berkait
dengan peranan sebagai seorang pemimpin. Kita tidak cukup sekadar mempunyai
kemabhiran teknikal dan pengurusan yang berkaitan dengan bidang kita sahaja. Ini
kerana, kesudahannya kelak kita bukan sahaja disoal oleh majikan, rakyat, ketua,
juruaudit, bahkan kita akan disoal oleh Allah yang mencipta kita dan yang
meletakkan kita dengan tugas-tugas tertentu sebagai salah seorang manusia yang

hidup bermasyarakat.

Khalifah Umar bin al-Khattab Radiallahuanhu telah mengingatkan kita tentang
perlunya ilmu sebelum menjadi pemimpin. Beliau menegaskan:

“Hendaklah kamu belajar menjadi faqih sebelum kamu dilantik menjadi
pemimpin”.
(Riwayat Al-Bukhari).

Keperluan mempersiapkan diri dengan ilmu ini bukan sekadar untuk
menjayakan kepimpinan dan manfaat umat sahaja. Bahkan, kita lebih kerap

diingatkan tentang kehancuran dan kemusnahan yang berlaku adalah natijah

daripada kejahilan manusia yang menjadi pemimpin sedangkan peranan

kepimpinan yang sebenar adalah mengurus manusia dan alam ini dengan ilmu

berpandukan syariat Allah SWT.

Islam memerlukan pemimpin yang menguasai ilmu agama dan ilmu
kepimpinan. Sekiranya pemimpin tersebut hanya menguasai ilmu agama, wajiblah
la menguasai ilimu-ilmu kepimpinan atau politik. Sebaliknya sekiranya pemimpin
tersebut hanya menguasai ilmu kepimpinan atau politik, wajib pulalah ia menguasai
ilmu agama atau mendampingi dan mendapat nasihat daripada orang-orang agama.

Maka tidak wajar ada ilmu agama dan ilmu politik tetapi tidak mengamalkannya.

Hadis daripada Abu Hurairah Radiallahuanhu bahawa Rasulullah SAW

bersabda;

“Apabila amanah dipersia-siakan, tunggulah saat kehancuran (hari kiamat)!”
Badwi itu bertanya lagi: “Bagaimanakah amanah itu dipersia-siakan?” Jawab
baginda: “Apabila diserahkan urusan kepimpinan kepada orang yang bukan ahlinya
(tidak layak), maka tunggulah saat kehancuran (hari kiamat)”.

(Riwayat al-Bukhari).

Dalam hadis yang lain pula, baginda mengingatkan kita tentang bahaya
terhadap ummah apabila mempunyai pemimpin yang jahil. Daripada Abdullah bin

Umar Radiallahuanhuma bahawa Rasulullah SAW bersabda:

“Sesungguhnya Allah tidak mengangkat ilmu dengan mencabutnya dari
(dada) hamba-hambanya. Tetapi Dia mencabut ilmu dengan mencabut (nyawa) para
ulamak. Hingga bila sudah tidak ditinggalkan sesiapa lagi yang alim (berilmu),
manusia melantik orang-orang jahil menjadi pemimpin. Bila mereka ditanya, mereka
membuat keputusan tanpa ilmu. Mereka sesat dan menyesatkan orang lain pula”.

(Riwayat Al-Bukhari).

Sejarah telah mencatatkan bahawa generasi awal Islam telah memilih
pemimpin mereka dalam kalangan orang yang beriimu dan memahami
tanggungjawab agamanya. Lihatlah kepada para khulafa’ al-rasyidin yang
mengganti Rasulullah SAW memimpin umat. Mereka adalah orang-orang yang
paling alim dalam kalangan para sahabat. Demikian juga khalifah Umar bin Abdul
Aziz yang terkenal dengan keadilannya itu, beliau juga seorang alim yang sangat

memahami urusan dan hukum hakam Islam.

Dalam sejarah kita di negeri Selangor, sultan juga bukan sekadar
mendampingi ulama dan cinta kepada ilmu agama. Mereka juga berkecimpung
dengan ilmu agama, malah baginda juga terlibat secara langsung menjadi khatib
dan imam. Contohnya Sultan Alauddin Sulaiman Shah, sultan Selangor yang ke 6
telah menulis 2 buah kitab “Pohon Agama” yang dijadikan buku teks di sekolah-

sekolah agama ketika itu.

Ini menggambarkan kecintaan baginda kepada ilmu dan tahap keilmuan
baginda dalam Islam. Sejarah juga merakamkan bahawa baginda sering
menyampaikan khutbah Jumaat, khutbah hari raya di atas mimbar Masjid Alaeddin

Kuala Langat.

llmu itu mestilah difahami, dirasa dan diamalkan hingga dapat dihayati dalam
kehidupan. Pemimpin masa kini dan masa depan wajib mencontohi kehebatan
pemimpin masa lalu. Sebagai seorang pemimpin Muslim mereka hendaklah
memahami ilmu tauhid, fekah dan akhlak. Jika pemimpin kuat akidah tetapi tidak
solat maka tidak layak menjadi pemimpin. Jika pemimpin kuat solat tetapi
mempunyai akhlak yang buruk seperti suka menyebar fithah dan mengamalkan
rasuah pun tidak layak menjadi pemimpin. Oleh itu, pemimpin yang kuat pegangan

akidah, amalan syariah yang istiqgamah dan berakhlak yang mulia adalah pemimpin

yang layak dan sesuai untuk menjadi contoh dan dihormati oleh rakyat.

Sebagai mengakhiri khutbah Jumaat pada hari ini, marilah sama-sama kita

memberi tumpuan dan perhatian kepada beberapa tausiah berikut:

1. Setiap pemimpin hendaklah sentiasa menuntut dan mengamalkan ilmu fardu
ain dan fardu kifayah sebagaimana yang diperintahkan oleh Allah SWT.
. Pemimpin yang berilmu tanpa amal akan tersesat dan pemimpin yang
beramal tanpa ilmu adalah menyesatkan.
. Setiap pemimpin akan dipersoalkan di akhirat tentang kepimpinannya dan

apa yang dia pimpin.

“laitu mereka (umat Islam) yang jika Kami berikan mereka kekuasaan
memerintah di bumi nescaya mereka mendirikan sembahyang serta memberi zakat,
dan mereka menyuruh berbuat kebaikan serta melarang dari melakukan kejahatan
dan perkara yang mungkar dan (ingatlah) bagi Allah jualah kesudahan segala
urusan.”

(Al-Hajj : 41)

KHUTBAH KEDUA

Marilah sama-sama kita bertakwa kepada Allah SWT dengan melakukan
ketaatan kepada-Nya dan menjauhkan diri daripada perbuatan keji dan maksiat. 4

Ya Allah! Kurniakanlah petunjuk kepada kami untuk mendirikan solat fardu
lima waktu secara berjemaah, menunaikan zakat melalui Lembaga Zakat Selangor,
mewakaf harta melalui Perbadanan Wakaf Selangor dan menginfakkan harta pada 16

Tabung Infak Jariah Umat Islam Selangor (TIJARI).

Jadikanlah kami antara hamba-Mu yang menjaga amanah. Kuatkan iman
kami agar menjauhi perbuatan khianat serta jauhkan kami termasuk dalam golongan | 17
yang mengabaikan tanggungjawab dan jauhi negeri dan negara kami daripada

kehancuran disebabkan perbuatan rasuah.

Serahkan tanggungjawab memimpin negara kami kepada hamba-Mu yang
amanabh dan jujur serta tegas lagi berani menegakkan kebenaran dan melaksanakan
keadilan berlandaskan syariat. Jadikanlah Ya Allah masjid dan surau di Negeri
Selangor rumah-rumah-Mu yang aman, mempersatukan dan menjadi nadi kekuatan

ummah.

